(b)
Menjadi Georgetown sebagai salah satu warisan yang disenaraikan oleh UNESCO;

(c) 
Menaik taraf dan memulihara tempat-tempat pelancongan dengan mengadakan pelbagai program yang melibatkan peringkat antarabangsa;  

(d)
Meningkatkan tahap kebersihan dan juga keselamatan terutamanya di kawasan pelancongan. Kerajaan negeri dengan kerjasama Polis Pelancong juga bercadang untuk menubuhkan satu jawatankuasa yang berteraskan keselamatan pelancong bagi meningkatkan keyakinan pelancong untuk terus melawat Pulau Pinang; dan 

(e)
Menghebahkan 10 teras pelancongan yang ada di Pulau Pinang sebagai panduan kepada pelancong. 10 teras berkenaan adalah: 


(i)  
Pelancongan Perubatan 

(ii)   
Pelancongan Kebudayaan, Warisan & Bersejarah 


(iii)  
Pelancongan Pendidikan 


(iv)  
Ibu Pejabat Wilayah bagi MNCs 


(v)   
Pusat MICE 


(vi)  
Eko pelancongan 


(vii) 
Dataran Kulinari 


(viii) 
Pusat Filem, Kebudayaan & Kesenian 


(ix)  
Syurga Membeli-Belah 

(x)
Pelancongan Sukan 

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

30.
Berapakah kadar pengangguran di Negeri Pulau Pinang sejak krisis ekonomi kewangan sedunia melanda? Apakah langkah-langkah yang diambil oleh Kerajaan Negeri Pulau Pinang untuk menambahkan peluang pekerjaan di Pulau Pinang dan nyatakan dalam bentuk statistik mengenai jumlah pekerjaan yang telah hilang dan pekerjaan baru yang diwujudkan dalam tempoh satu tahun fiskal yang lepas?

  

Y.A.B. Ketua Menteri:

30.
Kadar pengangguran di Negeri Pulau Pinang ialah 1.6% bagi tempoh suku tahun ketiga 2008.  Rekod terkini bagi tahun 2009 masih belum dikeluarkan oleh Jabatan berkaitan.

Antara langkah-langkah yang diambil oleh Kerajaan Negeri Pulau Pinang untuk menambahkan peluang pekerjaan di Pulau Pinang ialah dengan penubuhan Career Assistance & Training (CAT) Centre.  Pihak PDC bekerjasama dengan investPenang dalam mengendalikan CAT Centre ini bagi mewujudkan peluang-peluang pekerjaan dan latihan kepada mereka yang hilang pekerjaan. 

Kesan kemerosotan ekonomi global ke atas ekonomi Pulau Pinang adalah sukar untuk dihalang terutamanya apabila sektor pembuatan yang merupakan penggerak utama ekonomi Pulau Pinang turut terjejas.  Namun begitu, kerajaan negeri akan terus berusaha untuk menarik pelaburan asing melabur ke Pulau Pinang kerana terdapat juga syarikat-syarikat luar negara yang mencari lokasi yang strategik untuk menempatkan operasi mereka di sini.   Di samping itu, kerajaan negeri juga telah mengenal pasti Industri Halal sebagai salah satu sektor berpotensi untuk digalakkan kerana pasarannya yang luas dan sektor ini dilihat sebagai lebih kalis terhadap kegawatan ekonomi. 

Berikut adalah statistik yang diberikan oleh Jabatan Tenaga Kerja Negeri Pulau Pinang berhubung jumlah pekerjaan yang hilang bagi tempoh satu tahun yang lepas:-

JANUARI – DISEMBER 2008

	Sektor
	Bil.
Majikan
	Tempatan
	Asing
	Jumlah

	
	
	L
	P
	L
	P
	TEMPATAN
	ASING

	Pembuatan
Perniagaan
Perkhidmatan
Pembinaan
Pengangkutan
	64
31
30
5
2
	1363
239
268
27
7
	1774
193
108
2
0
	109
31
0
5
0
	24
0
3
0
0
	3137
432
376
29
7
	133
31
3
5
0

	Jumlah
	132
	1904
	2077
	145
	27
	3981
	172


Jumlah keseluruhan pekerja yang diberhentikan bagi tahun 2008 adalah seramai 4,153 orang.

Jumlah pekerjaan baru yang diwujudkan pada tahun lalu mengikut data yang diperolehi daripada pihak MIDA adalah sebanyak 22,215 orang.

Ahli Kawasan Bukit Tengah (Y.B. Tuan Ong Chin Wen):
31.   
(a)
Apakah hasil kajian jawatankuasa yang ditubuhkan semasa forum perundingan kerajaan tempatan tentang pilihan raya kerajaan tempatan dan penstrukturan semula kerajaan tempatan?

(b)
Setakat manakah cadangan mereka diterima dan dilaksanakan oleh Kerajaan Negeri Pulau Pinang?

Y.A.B. Ketua Menteri:

31.
(a)
Pada 16 Jun 2008, semasa perbincangan di Forum Perundingan Kerajaan Tempatan Pulau Pinang Yang Pertama untuk tahun 2008, isu ini telah dibincangkan. Hasilnya, satu Jawatankuasa Kerja Kerajaan Tempatan telah diwujudkan dan Jawatankuasa ini diminta untuk meneliti sama ada pilihan raya Kerajaan Tempatan perlu diadakan atau sebaliknya berserta penstrukturan semula Pihak Berkuasa Tempatan (PBT). Jawatankuasa ini telah dipengerusikan oleh Dato’ Dr. Anwar Faisal.

Hasil kajian daripada Laporan Jawatankuasa Kerja tersebut mencadangkan supaya PBT distruktur semula secara pentadbiran dengan menubuhkan community councils  di seluruh negeri.  Dicadangkan 30 community council ditubuhkan untuk Pulau dan 45 lagi untuk Seberang Perai. Setiap community council akan dianggotai  oleh 7 orang yang dipilih melalui proses pilihan raya.  Ahli community council  terdiri daripada profesional yang pakar dalam bidang tertentu dan bukan ahli politik.  Proses pilihan raya akan dikendalikan secara kos rendah oleh PBT dengan nasihat daripada badan pilihan raya persekutuan. 

Pihak Berkuasa Negeri juga sedang meneliti apakah yang dinyatakan oleh Perlembagaan Persekutuan dan perundangan lain seperti berikut:-

(i)
Akta Pilihan raya Kerajaan Tempatan 1960;

(ii) 
Akta Darurat (Kuasa-kuasa Esensial) 1964 - Emergency (Essential Powers) Act 1964;

(iii)
Akta Darurat (Kuasa-kuasa Esensial) 1979 - Emergency (Essential Powers) Act 1979;

(iv)
Akta Kerajaan Tempatan 1976 - Seksyen 1(4), Seksyen 10,  Seksyen 15(1); dan 

(v)
Perlembagaan Persekutuan - Artikel 75; Artikel 113(4),  Senarai Negeri (State List).

Terdapat dua pandangan perundangan mengenai perkara ini.  Satu pandangan menyatakan pilihan raya Kerajaan Tempatan boleh dilaksanakan oleh Pihak Berkuasa Negeri tanpa pindaan kepada Perlembagaan Persekutuan atau Akta Kerajaan Tempatan, 1976.  Pandangan yang lain menyatakan Pihak Berkuasa Negeri dilarang melaksanakan pilihan raya Kerajaan Tempatan sehingga Kerajaan Persekutuan meminda Seksyen 15, Akta Kerajaan Tempatan 1976.  Akta Kerajaan Tempatan dan memansuhkan Peraturan-peraturan Darurat.  

(b)
Secara keseluruhan, cadangan Jawatankuasa ini diterima baik oleh ahli-ahli Forum Perundingan Kerajaan Tempatan Pulau Pinang dan orang ramai di Pulau Pinang. 

Local Government Elections Working Group (LGEWG) yang ditubuhkan atas arahan kerajaan negeri mencadangkan beberapa langkah untuk Road Map To Local Government Elections  seperti berikut : 

•
Kerajaan negeri harus meluluskan usul menyokong untuk tujuan ini;

•
Kerajaan negeri harus menyediakan bajet untuk menjalankan aktiviti-aktiviti dan kempen untuk pengundian ahli majlis dan presiden PBT;

•
Kerajaan negeri harus membentangkan tujuan mengadakan pilihan raya tempatan kepada Majlis Negara Kerajaan Tempatan;

•
Kerajaan Negeri Pulau Pinang hendaklah melantik seorang peguam (pakar dalam perlembagaan) untuk mengkaji arah tuju pilihan raya tempatan dan merayu kepada Mahkamah Tinggi Pulau Pinang; dan

· Kerajaan negeri mengkaji penstrukturan semula PBT.

Kerajaan negeri akan mempertimbangkan cadangan LGEWG di atas untuk dilaksanakan.

Ahli Kawasan Sungai Dua (Y.B. Dato' Haji Jasmin bin Mohamed):
32.
Apakah rasional Pegawai-Pegawai Daerah digugurkan daripada menjadi Ahli Majlis Perbandaran oleh kerajaan negeri?

Y.A.B. Ketua Menteri:

32.
Peraturan pemilihan Ahli Majlis terkandung dalam Seksyen 10 Akta Kerajaan Tempatan yang memperuntukkan bahawa Ahli Majlis Pihak Berkuasa Tempatan (PBT) dilantik oleh Pihak Berkuasa Negeri.  Bilangan maksima Ahli 
Majlis sesebuah Majlis Perbandaran ialah dua puluh empat (24) dan manakala minima ialah lapan (8).

Akta Kerajaan Tempatan tidak mewajibkan Pegawai Daerah dilantik sebagai Ahli Majlis. Tujuan seksyen 10(2) Akta Kerajaan Tempatan diguna pakai bagi pelantikan Ahli Majlis yang berbunyi seperti berikut:

Ahli Majlis Pihak Berkuasa Tempatan hendaklah dilantik dari antara orang-orang yang bilangan terbesar daripada mereka hendaklah orang-orang yang biasanya bermastautin dalam kawasan Pihak Berkuasa Tempatan itu dan yang pada pendapat Pihak Berkuasa Negeri mempunyai pengalaman luas dalam hal ehwal Kerajaan Tempatan atau yang telah memperoleh kejayaan terpuji dalam sesuatu profesion, perdagangan atau perindustrian, atau pun yang mempunyai kebolehan untuk mewakili kepentingan-kepentingan kaum-kaum mereka dalam kawasan Pihak Berkuasa Tempatan itu.
Rasional kerajaan negeri dalam pemilihan Ahli Majlis baru untuk menggantikan jawatan yang dikosongkan Pegawai Daerah bagi memberi peluang kepada calon tempatan yang memahami isu tempatan.  Dengan memahami isu tempatan, ini memudahkan mereka untuk mewakili kepentingan penduduk setempat.

Ahli Kawasan Jawi (Y.B. Tuan Tan Beng Huat):
33.
Apakah tindakan yang telah dilakukan oleh kerajaan negeri untuk menangani 
masalah kegawatan ekonomi global kali ini? Sila huraikan secara terperinci 
rancangan kontingensi yang telah diatur oleh kerajaan negeri untuk menghadapi 
sebarang kemungkinan dalam masa beberapa tahun akan datang.

Y.A.B. Ketua Menteri:

33.
Saya memohon izin Tuan Speaker untuk mencantumkan kedua-dua soalan ini, 
iaitu ID 20, Rujukan Fail 2-1 dan ID 49, Rujukan Fail 8-2 kerana jawapan bagi 
soalan-soalan ini berkaitan.

(a)
Di dalam usaha untuk menghadapi kemelesetan ekonomi dunia, Kerajaan Negeri 
Pulau Pinang telah mengambil beberapa langkah-langkah seperti berikut:

(i)
Menawarkan insentif-insentif untuk menggalakkan pelaburan asing kerajaan negeri juga sedang mempertimbangkan beberapa insentif lain untuk   ditawarkan kepada pelabur asing iaitu:-

(ii)
Skim harga tanah perindustrian Perbadanan Pembangunan Pulau Pinang (PDC) yang kompetitif ditawarkan kepada pelabur asing yang ingin melabur dalam projek-projek yang strategik.

(ii)
Fleksibiliti dalam skim pembayaran bagi tanah perindustrian PDC untuk membantu industri tempatan yang sedang menghadapi masalah dalam pemasaran dan operasi perniagaan mereka.

(iii)
Pemberian diskaun untuk pembayaran cukai tanah dan caj air sepanjang tempoh kemelesetan ekonomi. 

(iv)
Bekerjasama dengan Kerajaan Persekutuan untuk mendapatkan pakej insentif istimewa seperti “Matching Grant”, “Soft Loan” dan “Industrial Building Subsidy” untuk terus menggalakkan pelaburan asing.

(v)
Membolehkan pihak ketiga membeli tanah industri dan membangunkan bangunan industri.

(b)
Menggalakkan pembangunan EKS tempatan

Pada masa yang sama Kerajaan Negeri Pulau Pinang juga mengambil beberapa usaha untuk memastikan pembangunan Enterprise Kecil dan Sederhana (EKS) tempatan tidak terjejas dengan kemelesetan ekonomi yang melanda dunia. Antara usaha-usaha kerajaan negeri ialah:

(i)
Program Bimbingan EKS

Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada syarikat-syarikat EKS yang dikenal pasti bagi meningkatkan daya saing syarikat-syarikat EKS ini. 

(ii)
Program Intervensi EKS

Kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan merupakan bidang yang diberi fokus di bawah program ini untuk memperkembangkan EKS tempatan.



(iii)
Penubuhan Pusat Kemudahan  Kongsi  Sepunya

Pusat Latihan dan Reka Bentuk Barangan Kemas telah berjaya ditubuhkan khas untuk meningkatkan kualiti industri pembuatan barangan kemas melalui infrastruktur perisian. 

(iv)
Mengadakan seminar dan dialog kepada EKS 

Seminar dan dialog yang dilaksanakan memberi fokus kepada strategi dan langkah-langkah untuk  mengatasi krisis kemelesetan ekonomi.

(v)
Memulihkan klaster-klaster industri yang sedia ada


Klaster-klaster industri yang sedia ada seperti  PAC (Penang Automation Cluster), SCoPe (Software Consortium of Penang), PRFC (Penang Radio Frequency Cluster) dan  techBiz Penang akan dipulihkan dan diperkembangkan peranan mereka bagi merealisaikan hasrat kerajaan negeri untuk mewujudkan ekonomi mampan bagi Pulau Pinang.

(vi)
Mengadakan  dialog dengan institusi-institusi kewangan, badan-badan kerajaan dan EKS

Memandangkan kesulitan beberapa EKS untuk memperoleh bantuan kewangan, pihak kerajaan negeri telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi menjamin dana.

(c)  
Mengurangkan kesan pengangguran 

Dalam menghadapi krisis ekonomi, kerajaan negeri telah mengambil langkah pro-aktif untuk mengurangkan kesan pengangguran yang akan berlaku di Negeri ini. Semasa pembentangan Bajet 2009  dalam Persidangan Dewan Undangan Negeri pada bulan November lalu, kerajaan negeri telah mencadangkan dana sejumlah RM10 juta bagi tujuan mengurangkan kesan krisis ekonomi dengan menyediakan pekerjaan, pekerjaan sementara, peluang latihan serta peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

Kerajaan negeri turut mengambil langkah pro-aktif untuk mengurangkan kesan pengangguran ekoran krisis ekonomi yang melanda. Semasa pembentangan Bajet 2009  dalam Persidangan Dewan Undangan Negeri pada bulan November lalu, kerajaan negeri telah mencadangkan dana sejumlah RM10 juta bagi tujuan mengurangkan kesan krisis ekonomi dengan menyediakan pekerjaan, pekerjaan sementara, peluang latihan serta peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

Seterusnya pada bulan Januari yang lalu, kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh Y.A.B. Ketua Menteri pada bulan Mac 2009.  

Pusat CAT ini bertanggungjawab untuk:-

•
Memadankan pekerja yang telah diberhentikan kerja serta para penganggur dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT;

•
Memadankan pekerja yang telah diberhentikan kerja serta para 
penganggur dengan program latihan yang telah dikenal pasti; 

•
Dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT diuruskan oleh investPenang dengan sokongan daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 jawatan kosong telah didaftar dengan pusat ini. Kebanyakan jawatan kosong ini ialah untuk sektor perkilangan. Lanjutan dari itu, seramai 471 pendaftar yang berkelayakan telah dipadankan dengan jawatan-jawatan kosong daripada syarikat-syarikat yang menawarkan peluang pekerjaan.

Ahli Kawasan Pantai Jerejak (Y.B. Tuan Sim Tze Tzin):

34.
Berapakah jumlah permohonan pertukaran syarat tanah dari leasehold ke freehold yang diterima oleh PTG? Berapakah jumlah yang telah diluluskan, sedang diproses dan ditolak.  Secara purata,  berapa lamakah masa untuk memproses permohonan tersebut diambil?

Y.A.B. Ketua Menteri:

34. Sehingga 30 Mac 2009,  pentadbiran tanah telah menerima sebanyak 123 permohonan untuk penukaran syarat pegangan tanah kepada status freehold seperti berikut:-

	Daerah
	Jumlah Permohonan

	Seberang Perai Selatan
	0

	Seberang Perai Tengah
	43

	Seberang Perai Utara
	10

	Daerah Timur Laut
	61

	Daerah Barat Daya
	9

	JUMLAH
	123


Walau bagaimanapun,  Pihak Berkuasa Negeri masih belum meluluskan sebarang permohonan tersebut memandangkan masih terdapat isu dari segi perundangan yang perlu diselesaikan dengan Kerajaan Persekutuan.  Perbincangan lanjut dengan Kerajaan Persekutuan  akan diadakan di dalam Majlis Tanah Negara.

Secara purata,  tempoh masa untuk memproses satu permohonan iaitu bermula dari permohonan diterima sehingga diangkat ke Pejabat Tanah dan Galian (PTG) adalah 2 bulan.

Jadual 1 : Sumber, Prosedur dan KPI dalam pengurusan pengaduan awam Pejabat Setiausaha Kerajaan Negeri Pulau Pinang

	Sumber Aduan
	
	Prosedur
	KPI (norma masa)

	Sistem PINTAS
	i
	Terima dan agih aduan kepada jabatan/agensi negeri
	1 hari bekerja

	
	ii
	Jabatan mengemukakan maklumbalas yang dipaparkan dalam sistem PINTAS
	14 hari bekerja

	
	iii
	Maklumbalas dipaparkan dalam sistem PINTAS bagi jabatan/agensi yang tidak mempunyai akses kepada sistem PINTAS, contohnya jabatan/agensi persekutuan
	1 hari bekerja

	Saluran alternatif (surat, telefon, faks, emel)
	i
	Terima dan agih aduan kepada jabatan/agensi persekutuan atau badan swasta/korporat
	1 hari bekerja

	
	ii
	Jabatan dikehendaki mengemukakan maklumbalas dalam tempoh masa yang ditetapkan
	10 hari bekerja

	
	iii
	Maklumbalas dipanjangkan kepada pengadu melalui surat, emel, telefon atau faks

	< 2 hari bekerja

	Warkah untuk Perdana Menteri
	i
	Aduan dipanjangkan melalui emel oleh pihak Biro Pengaduan Awam cawangan negeri atau ibu pejabat yang kemudiannya diagihkan kepada jabatan/agensi negeri. 
	1 hari bekerja

	
	ii
	Jabatan dikehendaki mengemukakan maklumbalas dalam tempoh yang ditetapkan
	3 hari bekerja

	
	iii
	Maklumbalas dipanjangkan terus kepada pengadu oleh jabatan/agensi berkaitan melalui emel dan disalinkan kepada pihak PSUKPP dan BPA

	< 1 hari bekerja

	Aduan Biro Pengaduan Awam
	i
	Terima dan agih aduan kepada jabatan/agensi negeri
	1 hari bekerja

	
	ii
	Jabatan dikehendaki mengemukakan maklumbalas / status kes aduan kepada pihak BPA
	5 hari bekerja


Jadual 2 : Data Pengaduan Awam Negeri bagi tahun 2007 dan 2008 mengikut Sumber Aduan

	Sumber
	Tahun
	Jumlah Aduan Yang Diterima
	Bilangan aduan diselesaikan / Peratus Penyelesaian

	Sistem PINTAS
	2007
	230
	225 (98%)

	
	2008
	362
	351 (97%)

	Saluran alternatif (surat, faks, emel, telefon dan sistem aduan jabatan/agensi e.g. MPPP dan MPSP
	2007
	9396
	9396 (100%)

	
	2008
	9930
	9136 (92%)

	Aduan Biro Pengaduan Awam
	2007
	88
	88 (100%)

	
	2008
	211
	211 (100%)

	Warkah untuk Perdana Menteri
	2007
	0

(WUPM hanya diwujudkan mulai Mac 2008)
	0 (0%)

	
	2008
	107
	107 (100%)


Jadual 3 : Kadar penyelesaian aduan bagi tahun 2007 dan 2008

	Tahun
	Bilangan aduan diterima
	Bilangan aduan / Peratus Penyelesaian

	2007
	9,714
	9,709 (99.9%)

	2008
	10,610
	9,805 (92.4%)


Ahli Kawasan Sungai Pinang (Y.B. Tuan Koid Teng Guan):
35.
Kelembapan pertumbuhan ekonomi dunia merupakan penyebab utama kebanyakan kilang dan industri terjejas.  Adakah kerajaan negeri mempunyai pelan tindakan bagi meringankan beban ekonomi Negeri Pulau Pinang?  Senaraikan kilang yang telah ditutup dan diramalkan akan ditutup.  Sila nyatakan jumlah pekerja yang menganggur dan jumlah pekerja asing yang telah dihantar balik ke negara mereka.

Y.A.B. Ketua Menteri:

35.
(a) 
Pelan tindakan kerajaan negeri bagi meringankan beban ekonomi yang telah dilaksanakan adalah seperti berikut:-

(i) 
Meluluskan dana berjumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan,  para graduan, belia lepasan sekolah dan penganggur. 

(ii) 
Menubuhkan Pusat Kerjaya dan Latihan Negeri Pulau Pinang (Penang Career Assistance and Training Centre [CAT]). Pusat CAT ini telah dirasmikan oleh YAB Ketua Menteri pada bulan Mac 2009.  

(iii) 
Menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT.

(iv) 
Mengenal pasti program latihan yang bersesuaian untuk ditawarkan kepada pekerja yang telah diberhentikan.

(v) 
Bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan juga peluang perniagaan. 

Pusat CAT diuruskan oleh investPenang dengan mendapat sokongan padu daripada Majlis Perbandaran Seberang Perai (MPPP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Untuk makluman, sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 buah kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka.

Selain itu, kerajaan negeri juga telah mengambil langkah-langkah berikut bagi mengatasi kesan kemelesetan ekonomi:

(i)
Fleksibiliti dalam skim pembayaran bagi tanah perindustrian PDC bagi membantu pekerja industri untuk memulakan serta membantu dalam pemasaran dan operasi perniagaan mereka.

(ii)
Menawarkan Program Bimbingan EKS. Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan syarikat Enterprise Kecil Sederhana (EKS) di samping meningkatkan daya saing syarikat-syarikat EKS ini. 

(iii)
Menawarkan Program Intervensi EKS di mana kemahiran teknologi maklumat diberikan agar budaya berdaya kualiti dan pengurusan perniagaan yang berkesan dapat memperkembangkan perniagaan mereka.

(iv)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat melalui infrastruktur perisian. 

(v)
Mengadakan seminar dan dialog kepada EKS yang memberi fokus kepada strategi dan langkah-langkah untuk  maju dalam perniagaan.

(vi)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan.

(b) 
Kesan dari kemelesetan ekonomi, sebanyak 9 buah kilang telah ditutup. Mengikut data yang diperoleh dari Jabatan Tenaga Kerja Negeri Pulau Pinang, kilang-kilang yang terlibat ialah Lednium Sdn Bhd, Sincere Apparel (MFG) Co. Sdn Bhd., BCL Packaging S/B, Sunrock Steel Centre (M) Sdn. Bhd, Seapack Food Sdn Bhd, E-Green Technology Sdn Bhd, BM Trans Services, Trim Technologies (M) Sdn Bhd dan Sadasanwa Engineering (M) Sdn Bhd. Data berhubung kilang yang diramal akan ditutup tidak dapat disediakan memandangkan ia bergantung kepada kemampuan kilang tersebut untuk beroperasi di dalam kegawatan ekonomi. 

(c) 
Berdasarkan Laporan Penyiasatan Tenaga Buruh Suku Ketiga 2008, Jabatan Perangkaan Malaysia, kadar pengangguran di Pulau Pinang adalah sebanyak 1.6 peratus, bersamaan dengan 11,100 orang penganggur. Jumlah pekerja asing yang berada di Pulau Pinang yang telah dihantar balik ke negara masing-masing pada tahun 2008 adalah seramai 3,028 orang manakala  seramai 741 orang telah dihantar pulang sepanjang tempoh Januari hingga Mac 2009.

Ahli Kawasan Kebun Bunga (Y.B. Tuan Ong Khan Lee):
36.
Apakah insentif-insentif baru yang akan disediakan oleh Kerajaan Pulau Pinang dalam tempoh masa lima tahun ini untuk menarik dan mengekalkan pelaburan asing?  


(a)
Nyatakan insentif-insentif dan pakej yang berkenaan.

(b)
 Nyatakan kelebihan-kelebihan insentif dan pakej yang sedia ada

Y.A.B. Ketua Menteri:

36. 
(a) 
Insentif-insentif baru pelaburan diberikan oleh kerajaan negeri dalam masa lima tahun untuk menarik dan mengekalkan pada pelabur asing ialah:-

(i)
Skim harga tanah yang kompetitif ditawarkan kepada pelabur asing yang ingin melabur dalam projek-projek yang strategik;

(ii)
Fleksibiliti di dalam skim pembayaran untuk membantu industri tempatan yang sedang menghadapi masalah dalam pemasaran dan operasi perniagaan mereka;

(iii)
Pemberian diskaun untuk pembayaran cukai tanah dan caj air sepanjang tempoh kemelesetan ekonomi;

(iv)
Bekerjasama dengan Kerajaan Persekutuan untuk mendapatkan pakej insentif istimewa seperti Matching Grant, Soft Loan dan Industrial Building Subsidy untuk terus menggalakkan pelaburan asing; dan

(v)
Membolehkan pihak ketiga membeli tanah industri dan membangunkan bangunan industri.

(b)
Berdasarkan keadaan ekonomi dan keperluan semasa pelabur asing, insentif-insentif yang telah disediakan pada ketika ini dapat menepati kehendak dan permintaan pelabur-pelabur. Insentif-insentif ini adalah fleksibel berdasarkan persetujuan di antara kerajaan negeri dan pelabur supaya ia lebih kompetitif.  
Ahli Kawasan Permatang Pasir (Y.B. Tuan Haji Mohd. Hamdan bin Abd. Rahman):
37.
Apakah pendirian dan tindakan kerajaan negeri berhubung dengan isu  pemberhentian pekerja kontrak di Perbadanan Perpustakaan Awam Negeri Pulau Pinang baru-baru ini?

Y.A.B. Ketua Menteri:

37.
Pada 31 Disember 2008, Perbadanan Perpustakaan Awam Pulau Pinang (PPAPP) telah menamatkan perkhidmatan 13 orang kakitangan yang berjawatan kontrak dengan memberi satu bulan notis sebagaimana yang diperuntukkan dalam PERJANJIAN PEGAWAI-PEGAWAI KONTRAK Klausa 9.  Penamatan kontrak kakitangan yang terlibat adalah disebabkan oleh prestasi yang rendah dan kes tatatertib.

Daripada 13 orang kakitangan kontrak yang telah ditamatkan perkhidmatan,  hanya dua (2) orang sahaja yang membuat rayuan.  Atas dasar keprihatinan,  pihak PPAPP telah pun menawarkan balik jawatan Pembantu Perpustakaan di Perpustakaan Desa Telok Tempoyak mulai 3 Februari 2009 di mana petugasnya telah meletak jawatan.  Walau bagaimanapun,  tawaran tersebut telah ditolak.

Pihak PPAPP juga telah memohon kerjasama Jabatan Tenaga Kerja untuk memberi keutamaan kepada kakitangan yang terlibat untuk mendapatkan pekerjaan.  Pada masa yang sama,  kes ini telah dirujuk kepada pihak Biro Pengaduan Awam (BPA).  Pihak BPA telah mencadangkan agar kes tersebut ditutup.  Ini adalah kerana,  penamatan sesuatu kontrak adalah di bawah bidang kuasa Ketua Jabatan maka tindakan penamatan yang diambil tidak menyalahi mana-mana peraturan. Berdasarkan maklumat semasa, pihak PPAPP telah dimaklumkan bahawa lapan (8) daripada kakitangan yang terlibat telah pun bekerja dengan pelbagai agensi yang lain.
Senarai Kakitangan Yang Ditamatkan Perkhidmatan Pada 31 Disember 2008

Kakitangan Yang Tamat Kontrak Pada 31 Januari 2009 Dan Tidak Disambung

	Bil
	BUTIR-BUTIR KAKITANGAN

	1
	Nama : En. Mohd Anizam Bin Ahmad

Jawatan : Penolong Pegawai Tadbir

Bahagian : Perancang Dan Pembangunan

Tarikh Lantikan : 1 Februari 2007

Status Jawatan : Kontrak

Kelulusan : Ijazah Sarjana Muda Pengurusan (K) 

Tempat Bertugas Sekarang : Penolong Pegawai Perpustakaan 

Di Perpustakaan Desa Siber Ilmu Permatang Pauh.


	2
	Nama : Puan Ruzita Binti Ahmad

Jawatan : Pembantu Perpustakaan

Unit : Pendokumentasian Dan Teknikal

Tarikh Lantikan : 1 Februari 2002

Status Jawatan : Kontrak

Kelulusan :STPM (1P, 3R)

Tempat Bertugas Sekarang : Guru KAFA

	3
	Nama : Puan Nor Haniza Binti Zulkifli

Jawatan : Pembantu Perpustakaan

Cawangan : George Town

Tarikh Lantikan : 1 Februari 2002

Status Jawatan : Kontrak

Kelulusan :SPM (A2, C3, C4-2, C5-2,C6-2, G9)

Tempat Bertugas Sekarang : Butik Pakaian



	4
	Nama : Encik Mohd Sanusi Bin Ayub

Jawatan : Pembantu Perpustakaan

Unit : Perolehan Koleksi

Tarikh Lantikan : 1 Februari 1996

Status Jawatan : Kontrak

Kelulusan : SPM – Gred 3 

Tempat Bertugas Sekarang : Syarikat Jualan Kereta  Proton.


	5
	Nama : Cik Norfariza Bte Rahim

Jawatan : Pembantu Am Pejabat

Unit : Pendokumentasian Dan Teknikal

Tarikh Lantikan : 1 Februari 2002

Status Jawatan : Kontrak

Keputusan Peperiksaan : SPM (Gred 3)

Tempat Bertugas Sekarang : Berpindah ke Kuala Lumpur


	6
	Nama : Puan Rehan Azila Binti Che Mat

Jawatan : Pembantu Am Pejabat

Unit : Pendokumentasian Dan Teknikal

Tarikh Lantikan : 1 Februari 2008

Status Jawatan : Kontrak

Keputusan Peperiksaan : SPM ( C6-2, 7D dan 8E-2)

Tempat Bertugas Sekarang : Bank Rakyat



Senarai Kakitangan Di Mana Kontrak Tamat Antara April – Oktober 2009 Ditamatkan Kontrak Pada 31 Januari 2009

	Bil
	BUTIR-BUTIR KAKITANGAN

	1
	Nama : En. Muhammad Shah Bin Ismail

Jawatan : Pembantu Perpustakaan

Cawangan : Bukit Mertajam

Tarikh Lantikan : 1 Mei 2002

Status Jawatan : Kontrak

Keputusan Peperiksaan : SPM (A2, C3-4,C6-2,P7-2)

Tempat Bertugas Sekarang : Pos Laju, Pos Malaysia


	2
	Nama : Puan Norlela Binti Abdul Hamid

Jawatan : Pembantu Perpustakaan

Unit : Perolehan Koleksi

Tarikh Lantikan : 1 Jun 2002

Status Jawatan : Kontrak

Keputusan Peperiksaan : SPM Gred 2

Tempat Bertugas Sekarang : Tiada Maklumat


	3
	Nama : Puan Rohaiza Binti Othman

Jawatan : Pembantu Perpustakaan

Unit : Perolehan Koleksi

Tarikh Lantikan : 1 November 2008

Status Jawatan : Kontrak

Keputusan Peperiksaan : SPM Gred 1

Tempat Bertugas Sekarang : Tiada Maklumat


	4
	Nama : Puan Norhafizah Binti Ani

Jawatan : Pembantu Perpustakaan

Bahagian : Teknologi Maklumat

Tarikh Lantikan : 1 September 2003

Status Jawatan : Kontrak

Keputusan Peperiksaan : Diploma Sains Komputer

Tempat Bertugas Sekarang : Tiada Maklumat



	5
	Nama : Puan Amelia Binti Che Rus

Jawatan : Pembantu Perpustakaan

Cawangan : George Town

Tarikh Lantikan : 1 Julai 2007

Status Jawatan : Kontrak

Keputusan Peperiksaan : SPM Gred 3 (A2, C6, P7 & P8)

Tempat Bertugas Sekarang : Tiada Maklumat


	6
	Nama : Encik Ibrahim Bin Ismail

Jawatan : Pembantu Am Pejabat

Unit : Perolehan Koleksi

Tarikh Lantikan : 1 Jun 2001

Status Jawatan : Kontrak

Keputusan Peperiksaan : SPVM (C6, P7-2, P8)

Tempat Bertugas Sekarang : Kontraktor


	7
	Nama : Encik Mohd Shariff Bin Ahmad

Jawatan : Pembantu Am Pejabat

Unit : Perpustakaan Bergerak

Tarikh Lantikan : 1 November 1995

Status Jawatan : Kontrak

Keputusan Peperiksaan : SPM (SAP)

Tempat Bertugas Sekarang : Berniaga



Ahli Kawasan Padang Lalang (Y.B. Tuan Tan Cheong Heng):
38.
Kes jenayah seperti pecah rumah, pecah cermin kereta, meragut, menyamun sering berlaku. Adakah PDRM mempunyai langkah-langkah yang positif untuk menangani masalah keselamatan yang dihadapi oleh orang awam di Pulau Pinang?

Y.A.B. Ketua Menteri:

38.
Kerajaan dengan kerjasama pihak polis dan pihak berkuasa tempatan telah melaksanakan beberapa inisiatif untuk menangani masalah keselamatan yang dihadapi oleh orang awam.  Di antara langkah-langkah yang diambil adalah :

(i)
Pemasangan CCTV bertujuan untuk memudahkan pemantauan kes-kes ragut,  samun dan jenayah yang lain;

(ii)
Pemasangan lampu jalan bertujuan untuk menerangi kawasan yang menjadi tumpuan penjenayah;

(iii)
Pertingkatkan masyarakat dalam membantu pihak polis dari masa ke semasa.  Ini termasuk mengadakan kempen,  ceramah dan pelancaran semula Rakan Cop untuk menyedarkan masyarakat betapa pentingnya mengawal harta benda dan nyawa sendiri;

(iv)
Pelaksanaan strategi pencegahan jenayah yang berkesan melalui operasi-operasi berkala yang berterusan di semua peringkat daerah dengan mensasarkan jenayah yang menjadi penyumbang utama indeks;

(v)
Penambahan anggota polis beruniform,  membuat rondaan bit jalan kaki dan bermotosikal dan rondaan kereta peronda yang ada di setiap zon dalam usaha pencegahan jenayah terutamanya di kawasan-kawasan perumahan dan kawasan tumpuan orang ramai; dan

(vi) Pendekatan bersama masyarakat (antaranya polis bersama pelanggan,  hebahan media masa dan media cetak) dalam usaha memerangi jenayah terutamanya menerusi maklumat yang disalurkan dan terus dikaji serta diambil tindakan.

Ahli Kawasan Seberang Jaya (Y.B. Datuk Arif Shah bin Haji Omar Shah):
39.
Kerajaan Pakatan Rakyat berjanji akan memastikan bahawa Tol Sungai Nyiur akan dimansuhkan tetapi sehingga kini masih menjadi tanda tanya.  Kerajaan negeri yang dahulu telah berjanji bahawa jalan-jalan alternatif akan dibina. Oleh itu bilakah baki jalan-jalan alternatif itu akan disiapkan oleh kerajaan negeri sekarang?

Y.A.B. Ketua Menteri:

39.
Pembinaan Plaza Tol Sungai Nyior merupakan salah satu dari 4 pakej BORR.  Kutipan tol telah berkuat kuasa pada 1 September 2007 pada kadar RM0.90. Disebabkan bantahan penduduk, kutipan tol tidak dimansuhkan tetapi ditangguhkan sehingga 15 Februari 2008 dengan pemberian subsidi sebanyak RM0.40. Kadar baru yang dikenakan ialah RM0.50 sahaja. 

Pengurangan kadar ini telah dipersetujui oleh Jemaah Menteri dan tidak akan melibatkan pindaan kepada perjanjian memandangkan Syarikat Lingkaran Luar Butterworth (Penang) Sdn. Bhd. (LLBPSB) akan mendapat balik jumlah sebenar melalui bayaran subsidi oleh Kerajaan Persekutuan yang dianggarkan berjumlah RM7.8 juta setahun. 

Hal berkaitan tol telah termaktub di dalam Perkara 17 Perjanjian Konsesi antara Kerajaan Persekutuan dengan Syarikat Lingkaran Luar Butterworth (Penang) Sdn.  Bhd.   (LLBPSB)  telah ditandatangani pada bulan April 1997 dan ianya di bawah bidang kuasa Kerajaan Persekutuan. Penghapusan tol perlulah mendapat kelulusan dari Kabinet.

Sebagai jalan alternatif kepada penduduk, kerajaan negeri telah membina sambungan jalan sepanjang 300 meter dari Jalan Todak ke Jalan Chain Ferry dan telah disiapkan sepenuhnya pada 30 April, 2007 dengan kos RM 1, 947,000.00 dan dibuka pada 16 Mei 2007. 

Cadangan untuk membina jalan baru untuk menyambungkan Jalan Bagan 29  ke Jalan Siram, Seberang Perai Utara.  Projek ini masih dalam perancangan iaitu pada masa ini sedang menentukan jajaran dan kaedah pelaksanaannya.

Ahli Kawasan Tanjung Bunga (Y.B. Tuan Teh Yee Cheu):
40.
Berapakah jumlah projek-projek yang telah diluluskan di KADUN Tanjong Bungah di kawasan lereng bukit.  Berapakah jumlah pokok yang telah ditebang dalam setiap projek itu di bawah 35H " Town and Country Planning Act 1976?

Y.A.B. Ketua Menteri:

40. Sejumlah sembilan (9) buah projek di kawasan lereng bukit yang telah diluluskan di KADUN Tanjung Bungah di mana pokok-pokok yang melebihi 0.8m ukur lilit adalah dibenarkan untuk ditebang. Senarai nama projek tersebut adalah seperti di Lampiran.

